
EMA PAPERI CHUZUNHÁKUMEY ZOYANA SÍ 

Ema paperi neykari, gumusinu arekwera jina iwa paperi jwa’samu riwiun nukuyeykazey nari 
a’chunhakumana ni. Eyméy uwame’, ga’kunamu peyku unkure’gau’ nari, gumusinu zeyzey 
wina’kusukwéy kawi, awiri ga’kunamu kununáy kawi kuchwizunhákumey wazoyana ni. 
 
Vasco jinazey gobierno, dikin kindi jwisin niwingunámusa uname’, awiri emi jwi transferencia 
awga sí zánusin ungunámusa gwi uname’, eméy kawa gunti yukweyna ma’keywa a’chunhákumey, 
summu re’gawi, awkwey nika uwin.  
 
Ema zana’ kawi e’ chwizunhasi ukumanari, mowgari ey nanu’ no: “Sapu utisin unka’chore” awiri 
“Sapu mukurusin ku’nawa unzoyana”. Ey ukwe’ri riwiun nukuyase’ paperi yamu agunkwuyase’, 
awiuya jinase’ nenún, aguzun una ne’ki, eymari yow anukuriwia ukumanandi umún ey chuwi niku’ 
nanno izari warunhákumey eymakin nanundi du na’ nanno izunna na ni. 
 
Amiga’kunamu jumu unka’si zweykwari chuwi nika au’ no; sinamu ikun amaséykumu’ nari ke 
a’kukumanase’ nenún aguzari. Ikun asayamu umún du kuniku’ nanno izari; awiuyase’ sigin nikamu 
kunari zoya’ba nunáy a’mukunhasi gunti zoyánige’ kinki peyku twiré ya awungwa na’ nanno zu’n 
izuni. 
 
Ema yukweyna juna, awiri kúnsukunu, awungwákunu nenún ikun a'nikwuyari, ingu mowga 
unkunika awi chuzunhakumayun. Uya jinari: Rubiel Zalabata Torres (iku zuga'kunamu sí riwiana), 
ase'gwi awí kusanugweri zoyana; Zarwawiko Torres Torres, Ísurwa zanu (mowga juna ga'kunamu 
du agúnkwuya); Alberto Torres Arroyo (awiuya mowga juna ga'kunamu du agúnkwuya, Séynimin 
zanu). Ey awi kéywuri, e' unpé'kumey nare'ri Julio Robles Chaparro (awiuya mowga juna 
ga'kunamu du agúnkwuya, Karwa zanu) zagunamusigwi zoyana; nuna'ba pari, aniwisun nuse'ri, 
Juan Antonio Izquierdo Chaparro (awiuya mowga juna ga'kunamu du agúnkwuya, Bunsingekun 
zanu) zagunamusigwi zoyana; gunti na ni. 
 
 



URUMU GWIAJINA ZI A’ZANA 

E’ a’kumey zoyana: Julio Robles Chaparro 
Gumusínuse’ aguzanukwéy kawi re’bori zoyana: Juan Antonio Izquierdo Chaparro 
Zaka'cho'suyáy kawi, chuzari igawi zoyana: Oswaldo Zapata 
Kusanugweri zoyana: Rubiel zalabata Torres. 
 
 
 

OSU MANGU KINU’NA 

E’ a’kumey zoyana: Abel Izquierdo. 
Gumusínuse’ aguzanukwéy kawi re’bori zoyana: Juan Antonio Izquierdo Chaparro 
Zaka'cho'suyáy kawi, chuzari igawi zoyana: Oswaldo Zapata 
Kusanugweri zoyana: Rubiel zalabata Torres. 
 
 
 

KUNEJU GÁYUSIN WINUNKUNCHO’NA 

E’ a’kumey zoyana: Alberto Torres Arroyo 
Gumusínuse’ aguzanukwéy kawi re’bori zoyana: Juan Antonio Izquierdo Chaparro 
Zaka'cho'suyáy kawi, chuzari igawi zoyana: Oswaldo Zapata 
Kusanugweri zoyana: Rubiel zalabata Torres. 
 
 
 

ÓTIKI AWIRI BURU OSÚNKUNU 

E’ a’kumey zoyana: Fernando Solarte Niño 
E’ bunachun zaku anu’na: “El guatín y el burro malgeniado”. 
Ikun unkuzagi ukumana jinase’:  Juan Antonio Izquierdo, Zarwawiko Torres,  
    Alberto Torres  awiri Julio Robles. 
Zaka'cho'suyáy kawi, chuzari igawi zoyana: Oswaldo Zapata 
Kusanugweri zoyana: Rubiel zalabata Torres. 
 
 


